
ҚАЗАҚСТАН ЭКОНОМИКАСЫН ЦИФРЛАНДЫРУДА 
АҚПАРАТТЫҚ-КОММУНИКАЦИЯЛЫҚ ТЕХНОЛОГИЯЛАРДЫ 

ҚОЛДАНУДЫҢ ӨЗЕКТІ МƏСЕЛЕЛЕРІ

Бүгінде əлем цифрлық жаһандану дəуіріне белсенді түрде кіреді. Ақпараттық технологиялар тауарлар 
мен қызметтердің əлемдік саудасының жəне деректермен алмасудың маңызды бөлігіне айналды. Алайда, 
қажетті бағытта дамыту үшін əрдайым ақпараттық-коммуникациялық технологиялар секторының 
ағымдағы жай-күйіне талдау жүргізу жəне оның дамуына теріс əсер ететін мəселелерді айқындау қажет.

Ақпараттық-коммуникациялық технологиялар саласы қазіргі уақытта əлемдегі ең серпінді дамып 
келе жатқан салалардың бірі болып табылады. Батыс елдеріндегі ақпараттық-коммуникациялық тех-
нологиялар саласына инвестициялардың өсу қарқыны өңдеуші жəне өндіруші салаларға инвестициялардың 
өсу қарқынынан асып түседі. Сондықтан да мақаланың тақырыбы қазіргі таңдағы маңызды мəселелердің 
бірі болып табылады

Əлемдік экономикалық дағдарыстар алдымызға жаңа сын-тегеуріндерді қойып, мемлекеттік сая-
саттың халықты қажетті əлеуметтік қорғаумен қамтамасыз етуге бағдарлануы салдарынан мемле-
кеттің экономикаға көбінше қатысуына əкелуде. Мемлекеттің жоғары белсенділігінің кері əсері – халық 
пен бизнестің тəуекелдер мен қазіргі заманның сын-тегеуріндері жағдайларында экономикалық агент-
тер ретінде өз мінез-құлқын өзгерту қажеттілігіне дайын болмауы. Дегенмен, көз алдымызда болып 
жатқан цифрлық революция Қазақстанға цифрландыруды мемлекеттік саясат ретінде өзінің даму 
жоспарына енгізу қажет екендігіне əкелуде.

Кілт сөздер: цифрландыру, цифрлық экономика, ақпараттық-коммуникациялық технологиялар, 
ақпарат, ақпараттық жүйелер, ақпараттық ресурстар, цифрлық мəдениет, цифрлық трансформация, 
интернет, электрондық коммерция.

Ключевые слова: цифровизация, цифровая экономика, информационно-коммуникационные техноло-
гии, информация, информационные системы, информационные ресурсы, цифровая культура, цифровая 
трансформация, интернет, электронная коммерция.

Keywords: digitalization, digital economy, information and communication technologies, information, infor-
mation systems, information resources, digital culture, digital transformation, Internet, e-commerce.

Кіріспе. XXI ғасыр қоғам мен экономика-
ның дамуы цифрландыру қағидаттарына не-
гізделеді. Ақпараттық технологиялар өндіріс, 
бөлу, алмасу жəне қоғамдық игіліктерді тұтыну, 
сондай-ақ, қоғамдық өмірдің барлық салаларын 
басқаруға негізделген барлық экономикалық 
процестерге еніп отыр. Жаңа экономиканың 

негізгі секторы ақпараттық-коммуникациялық 
технологиялар секторы болып табылады, ол 
білім мен ақпаратты құруды, беруді, пайдалану-
ды жəне талдамалық өңдеуді қамтамасыз етеді. 
Ақпараттық фактор экономиканың нарықтық 
тетігін өзгертеді: бəсекелестік əдістері өзгереді, 
жаңа қағидаттарда жұмыс істейтін ақпараттық 

жəне телекоммуникациялық тауарлар мен қыз-
меттердің жергілікті, өңірлік, ұлттық жəне ха-
лықаралық нарықтары қалыптастырылады.

Қазіргі кезеңде Қазақстан экономикасын 
реформалаудың стратегиялық міндеті ақпарат-
тық технологияларды басым дамыту, экономи-
каны инновациялық даму рельстеріне көшіру 
болып табылады.

Қазіргі заманғы мемлекеттер қалыптасқан 
саяси, мəдени жəне əлеуметтік-экономикалық 
жағдайларды ескере отырып, дамушы ақпарат-
тық-телекоммуникациялық технологиялар негі -
зінде ақпараттық қоғамды қалыптастыру идея-
ла рын дербес іске асырады. Қолжетімді ақпа-
раттық қызметтермен, заманауи жəне сапалы 
техникамен жəне ақпараттық технологиялармен 
қамтамасыз етілуі, арзан байланыс жəне əлемдік 
ақпарат тасымалдаушыларға қол жеткізу – бұл 
ақпараттандыру процесінің ең қарапайым мақ-
саттары. Мемлекеттік, ұлттық ауқымда ол күр-
делі процесті білдіреді, оның негізгі мақсаты 
ақпараттық қоғамның толық құқылы мүшесі 
ретінде мемлекеттің имиджін қол жеткізу жəне 
қолдау болып табылады. Ақпараттық жəне те-
лекоммуникациялық технологиялар қоғамның 
əлеу меттік құрылымында, экономикада, де-
мократия институттарының дамуында болып 
жатқан өзгерістерге шешуші əсер етеді.

Жалпы қазіргі заманғы ақпараттық техноло-
гиялар барлық ақпараттық үдерістердің автомат-
тандырылған деңгейін арттыруға жəне олардың 
интеллектуалдануын арттыруға бағытталған.

Зерттеу əдістері. Мақаланың теориялық 
жəне əдістемелік негізін Қазақстан экономикасын 
цифрландыруда ақпараттық-коммуникациялық 
технологияларды қолдануды дамытуға қатысты 
отандық жԥне шетелдік ғалымдардың еңбектері 
құрады. Зерттеудің əдіснамалық негізі ретінде 
жүйелік жəне статистикалық əдістер қолданылды.

Əдебиеттік шолу. Əдістемелік терминдердің 
сөздігінде «Ақпараттық технологиялар» ұғымы-
ның келесі анықтамасы келтіріледі: «компьютер-
лер мен байланыстың компьютерлік желілерінің 
көмегімен ақпаратты жинау, жинақтау, сақтау, 
іздеу, беру, өңдеу жəне беру əдістері мен тəсілдері 
жүйесі». Яғни, бұл арнайы техникалық құрал-
дарды пайдаланатын барлық технологиялар [1].

Компьютерлер білім беру процесінде кеңі-
нен пайдаланыла бастаған кезде «оқытудың жаңа 
ақпараттық технологиясы» термині пайда бол-
ды. Бірақ кейбір зерттеушілер оқытудың жаңа 

ақпараттық технологиясы туралы айтуға, егер 
ол педагогикалық технологияның негізгі прин-
циптерін қанағаттандырса, бұрын теориялық 
немесе іс жүзінде шешілмеген жəне егер білім 
алушыға ақпаратты беру құралы компьютерлік 
жəне ақпараттық техника болып табылса міндет-
терді шешсе ғана болады деп атап көрсетеді [2].

Ақпараттық-коммуникациялық техноло-
гиялар - бұл «ақпаратты жасау, беру жəне та-
рату жəне қызмет көрсету үшін қолданылатын 
цифрлық технологиялардың кең спектрі» [3].

Ақпараттық-коммуникациялық техноло-
гиялардың білім беру құралдары:

- «offl  ine» - байланыстың асинхронды ре-
жимінің технологияларымен (жедел электрон-
ды хат алмасу, телеконференция, электрондық 
ақпарат банктерінен қажетті материалдарға 
тапсырыс беру жəне тарату);

- «online» - байланыстың синхронды ре-
жимінің технологияларымен (форум, чат) [4].

Негізгі бөлім. Цифрлық трансформация - 
қазіргі заманғы мемлекеттің басты мақсат-
тарының бірі. ҚР-да бұл салаға да көп көңіл 
бөлінеді. 2018 жылы «Цифрлық Қазақстан» 
мемлекеттік бағдарламасы қабылданды, оның 
мақсаты - ел экономикасының даму қарқынын 
жеделдету, сондай-ақ, сандық технологияларды 
пайдалану есебінен халықтың өмір сүру сапа-
сын жақсарту. Бағдарлама бес негізгі бағыттан 
тұрады: Экономика салаларын цифрландыру; 
Цифрлық мемлекетке көшу; Цифрлық Жібек 
жолын іске асыру; Адами капиталды дамыту; 
Инновациялық экожүйені құру. Аталған бес 
бағыт шеңберінде 17 бастама жəне 100-ден 
астам іс-шаралар қалыптастырылды. Ел эко-
номикасы одан əрі цифрланады. 2020 жылы ком-
пьютерлерді пайдаланатын ұйымдардың үлесі 
70,7%-дан 77,7%-ға дейін ұлғайды. Сонымен қа-
тар, интернетке қолжетімділігі бар ұйымдардың 
үлесі 2019 жылы 67,7%-дан 2020 жылы 75,1%-ға 
дейін, ал интернет-ресурстары бар ұйымдардың 
үлесі 21,7%-дан 22,3%-ға дейін өсті.

2020 жылы – «Цифрлық Қазақстан» бағдар-
ламасын іске асырудың бірінші жылында ақпа-
рат жəне байланыс саласына инвестициялар 
айтарлықтай өсуді көрсетті: жылына +40,3%, 
92,5 млрд теңгеге дейін. Алайда, ағымдағы 
жылдың тоғыз айының қорытындысы бойын-
ша инвестиция 46 млрд теңгені құрады – өткен 
жылдың сəйкес кезеңіне қарағанда (51,3 млрд 
теңге) 10,2% төмен. 2020 жылдың үшінші тоқ-

санының қорытындысы бойынша негізгі ка-
питалға инвестициялардың негізгі бағыттары: 
ескі жабдықтарды ауыстыру (15%); абоненттер 
санын ұлғайту мақсатында өндірістік қуаттарды 
кеңейту (11%); жаңа технологияларды енгізуге 
инвестициялау (5%).

IDC мəліметтері бойынша, 2021 жылдан 
2023 жылға дейінгі кезеңде сандық трансфор-
мацияға тікелей инвестициялар 7,4 трлн АҚШ 

долларын құрайды. Сондай-ақ, 2023 жылға қа-
рай цифрландыруға жұмсалатын шығыстардың 
үлес салмағы ақпараттық-коммуникациялық 
технологияларға салынған барлық инвести-
циялардың 50% дейін өседі (ағымдағы сəтте 
үлес 36% құрайды). Ең үлкен өсім деректерді 
талдау жəне сараптамалау саласында болжана-
ды, себебі компаниялар ақпарат негізінде бə-
секелестік артықшылықтар жасайды.

1-сурет. Ұйымдардағы ақпараттық-коммуникациялық
технологияларды қолдану көрсеткіштері*
* ҚР ұлттық статистика бюросы мəліметтері 

негізінде авторлармен əзірленген

2020 жылы Қазақстанда ақпараттық-комму-
никациялық технологияларға жалпы шығындар 
жылына 12,8% төмендеп, 305,2 млрд теңгені құрады.

Елді цифрландыруда ақпараттық-комму-
никациялық технологияларға жататын тауар-
лар импорты үлкен рөл атқарады. 2020 жылы 
ақпараттық-коммуникациялық технологияларға 

жататын тауарлардың жалпы импорты жылына 
11,8% артып, 2,3 млрд АҚШ долларын құра-
ды. Барлық импорттың 45,3% телекоммуника-
циялық жабдыққа, 12,5% - компьютерлер мен 
ілеспе жабдыққа, 11,7% - электрондық компо-
ненттерге, 30,5% - басқа ақпараттық-коммуни-
кациялық технологиялар тауарларына тиесілі.

2-сурет. Қазақстан Республикасында ақпараттық-коммуникациялық
технологияларға жалпы шығындар, млрд теңге*
* ҚР ұлттық статистика бюросы мəліметтері негізінде 

авторлармен əзірленген

Қазақстанда бүгінгі күні ақпараттық-ком-

муникациялық технологиялардың базалық ин-
фрақұрылымы құрылды. 2016 жылдан бастап 
2020 жылға дейін жалпы ішкі өнімге ақпарат-
тық-коммуникациялық технологиялар саласы-
ның көлемі 3% деңгейінде сақталды.

Тұтастай алғанда, Қазақстанда ақпарат-
тық-коммуникациялық технологияларды да-
мытудың жəне цифрлық мəдениетті қалып-
тастырудың бірі – кəсіпорындарда ақпарат-
тық-коммуникациялық технологияларға ар-
налған шығындардың өсуі. Мəселен, 2016 
жылдан бастап орташа өсім 14% құрады. 
Оң динамика кəсіпорындардың бағдарлама-
лық қамтамасыз етулерді төлеуге жұмсалған 
шығындар үлесінің 2020 жылы жалпы шығын 
көлемінен 21% дейін ұлғаюымен байланысты. 
Осы шығындардың өсуі кəсіпорындардың опе-
рациялық жəне өндірістік қызметінде бағдарла-
малық қамтамасыз етуді жаңартуға сұраныстың 
артып келе жатқанын куəландырады. Басқаша 

айтқанда, бизнес орта Big data өңдеу техноло-
гиясын енгізуге, ішкі желілердің қауіпсіздігін 
қамтамасыз етуге жəне еңбек өнімділігін жақ-
сартуға ұмтылады.

Ақпараттық-коммуникациялық технология-
лар құралдарын пайдалануды жыл сайын арттыру. 
2020 жылы үй шаруашылықтары арасында ком-
пьютерлерді пайдаланушылардың үлесі 78,2%, 
ұйымдар арасында – 70,7% құрайды. Сондай-ақ, 
жалпы еліміз бойынша компьютерлер санының 
жыл сайынғы өсуі 2016 жылдан бастап орта есеп-
пен 3% өсіп келе жатқанын атап өткен жөн.

Электрондық коммерция нарығында 2020 
жылдың қорытындысы бойынша интернет 
арқылы тауарлар мен қызметтерді сатып алатын 
үй шаруашылықтарының саны 17,4% дейін өсті. 
2017-2020 жылдар аралығындағы нарық көлемі 
жыл сайын орта есеппен 14% өсті. Нарық сауда 
түрі бойынша сараланған жəне бөлшек сауда 
көлемі ең үлкен қарқынмен өсіп келе жатқанын 
атап өткен жөн (3 сурет).

%

3-сурет. Қазақстан Республикасында e-commerce нарығының көлемі*
* ҚР ұлттық статистика бюросы мəліметтері негізінде авторлармен əзірленген

Ақпараттық-коммуникациялық техноло-
гиялар саласы көрсеткіштерінің оң серпініне 
қарамастан цифрландыру мен цифрлық мəде-
ниетті қалыптастыруды дамытуды күрделендіре 
түсетін фактор - интернет-инфрақұрылымды да-
мытудың салыстырмалы төмен деңгейі. Халық 
пен ұйымдар арасында ақпараттық-коммуни-
кациялық технологиялардың өсуі жағдайында 
интернет желісіне қол жеткізу жылдамдығы - 
интернет-инфрақұрылымды дамытудың жəне 
тұтастай цифрландырудың маңызды құрамдас 
бөлігі. Шынында да, интернет заттар нарығы-
ның əлемдік өсуі аясында (IoT) интернет-
тің жылдамдығы мен сапасы құрылғыларды 
бірыңғай инфрақұрылымға біріктіруде маңызды 
мəнге ие. Мұндай жүйенің салдары адамдар, 

шаруашылық жүргізуші субъектілер мен мем-
лекет арасындағы əлеуметтік-экономикалық 
қатынастарды дамытудың жаңа деңгейі болады. 
Алайда, Қазақстанда озық интернет-техноло-
гия лар жеткіліксіз дамыған. 

Қазақстан Республикасы Ұлттық Статис-
тика бюросының мəліметіне сəйкес, 2020 жылы 
кəсіпорындардың тек 5% ғана «бұлтты» тех-
нологияларды (cloud technologies) қолданады. 
Сонымен қатар, сандық индустрияның əлемдік 
аренасында интернет-технологиялардың жаңа 
жүйесі – «тұманды» технологиялар (foq or 
edge technologies) қарқынды дамып келеді [5]. 
Сондай–ақ, 2020 жылғы жағдай бойынша елде 
халықтың 96% үшінші буын - 3G ұялы байла-
нысымен қамтамасыз етілген болатын. 2020 



Қ
А

ЗА
Қ

 Э
К

О
Н

О
М

И
К

А
, Қ

А
Р

Ж
Ы

 Ж
Ə

Н
Е

 Х
А

Л
Ы

Қ
А

РА
Л

Ы
Қ

 С
А

У
Д

А
 У

Н
И

В
Е

Р
С

И
Т

Е
Т

ІН
ІҢ

 Ж
А

Р
Ш

Ы
С

Ы
, 2

02
2 

– 
№

2(
47

)

43

Экономика
жылы халықтың 69% ғана интернет желісіне 
жылдам қол жеткізу мүмкіндігін беретін 4G/
LTE ұялы байланыс стандартына қол жеткізді, 
жалпы Қазақстанда интернеттің жылдамдығы 

Ресей көрсеткіштерімен салыстыруға болады, 
бірақ елде ЭЫДҰ жəне Қытай елдерінен осы 
көрсеткіш бойынша айтарлықтай артта қалып 
отыр (Кесте 1).

Кесте 1
Технологиялардың негізгі түрлері бойынша 

интернет желісіне қатынау жылдамдығының салыстырмалы кестесі*

Мемлекет Кең жолақты 
интернет, Мбит / сек

153 елдің
ішіндегі рейтинг

Мобильдік 
интернет Мбит/сек

126 елдің 
ішіндегі рейтинг

Қазақстан 27,69 57 20,47 68
Беларусь 31,41 53 11,78 105
Ресей 44 44 17,46 75
Франция 73,99 19 34,3 28
Китай 75,43 16 31,36 38

* ҚР ұлттық статистика бюросы мəліметтері негізінде авторлармен əзірленген

Қорытынды. Қазақстанда экономика-
ны цифрландыруда ақпараттық-коммуника-
циялық технологиялар секторына қолданыс-
тағы «Қазақстан-2050 «Стратегиясы» жəне 
«Цифрлық Қазақстан» мемлекеттік бағдарла-
маларына елеулі көңіл бөлінуде, олардың мақ-
саттарының бірі алдыңғы қатарлы ақпараттық 
технологияларды пайдалану арқылы мемлекет-
тің дамуын ынталандыру. 

Цифрлық трансформацияны барлық дең-
гейдегі əлеуметтік-экономикалық жүйелердің 
жұмыс істеу тұжырымдамасы мен форматын 
түбегейлі өзгерту процесі ретінде анықта-
уға авторлық көзқарас тұжырымдалған, оның 

айыр машылығы цифрлық трансформацияны 
қа растырудан тұрады: бір жағынан, цифрлан-
дырудың техникалық-экономикалық процесі 
ретінде – барлық ресурстарды сандық форматқа 
аудару, цифрлық технологияларды енгізу жəне 
қалыптастыру, екінші жағынан, ұйымдасты-
рушылық-экономикалық процесс ретінде ақпа-
раттық-коммуникациялық технологияларды қол-
дану, цифрлық трансформация процестерінің 
жəне экономиканы цифрландыру үрдісінің өзара 
байланысы мен өзара тəуелділігі дəлелденді, 
қазіргі жағдайда цифрлық трансформация фак-
торларындағы ақпараттық-коммуникациялық 
технологиялардың ролі анықталды.

А. Сабыржан, Ж.А. Садыков, Б.Х. Раимбеков

АКТУАЛЬНЫЕ ВОПРОСЫ ПРИМЕНЕНИЯ ИНФОРМАЦИОННО-КОММУНИКАЦИОННЫХ 
ТЕХНОЛОГИЙ В ЦИФРОВИЗАЦИИ ЭКОНОМИКИ КАЗАХСТАНА

Аннотация

Сегодня мир активно входит в эпоху цифровой глобализации. Информационные технологии ста-
ли важной частью мировой торговли товарами и услугами и обмена данными. Однако для развития в 
нужном направлении необходимо всегда проводить анализ текущего состояния сектора информационно-
коммуникационных технологий и выявлять проблемы, негативно влияющие на его развитие.

Развитие сектора информационно-коммуникационных технологий тесно связано с развитием экономи-
ки - чем выше уровень развития экономики, тем выше уровень развития информационно-коммуникацион-
ных технологий. При этом есть и обратная связь, рост сектора информационно-коммуникационных техно-
логий, помимо увеличения количества рабочих мест, повышает эффективность других отраслей экономики.

Мировые экономические кризисы ставят перед нами новые вызовы и приводят к значительному 
участию государства в экономике вследствие ориентации государственной политики на обеспечение на-
селения необходимой социальной защитой. Отрицательным эффектом высокой активности государства 
является неготовность населения и бизнеса к необходимости изменения своего поведения в качестве эко-
номических агентов в условиях рисков и вызовов современности. Тем не менее, происходящая на наших 
глазах цифровая революция приводит к тому, что Казахстану необходимо включить цифровизацию в свой 
план развития как государственную политику.

А. Sabyrzhan, Zh. Sadykov, B. Raimbekov

TOPICAL ISSUES OF THE USE OF INFORMATION AND COMMUNICATION TECHNOLOGIES 
IN THE DIGITALIZATION OF THE ECONOMY OF KAZAKHSTAN

Annotation

Today, the world is actively entering the era of digital globalization. Information technology has become an 
important part of global trade in goods and services and data exchange. However, in order to develop in the right 
direction, it is always necessary to analyze the current state of the information and communication technology 
sector and identify problems that negatively aff ect its development.

The development of the information and communication technology sector is closely linked to the 
development of the economy - the higher the level of economic development, the higher the level of development 
of information and communication technologies. At the same time, there is a feedback, the growth of the 
information and communication technology sector, in addition to increasing the number of jobs, increases the 
effi  ciency of other sectors of the economy.

Global economic crises pose new challenges to us and lead to signifi cant state participation in the economy 
due to the orientation of state policy to provide the population with the necessary social protection. The negative 
eff ect of the high activity of the state is the unwillingness of the population and business to the need to change 
their behavior as economic agents in the face of risks and challenges of our time. Nevertheless, the digital 
revolution taking place before our eyes leads to the fact that Kazakhstan needs to include digitalization in its 
development plan as a state policy.


